
Abstract:  
A concise summary of what was done, found, and concluded to date, and how the 
results/information will be used. This summary must be translated into the appropriate dialect of 
Inuktitut. Suggested length: 250-300 words. *This section will be published in the NRI’s annual 
compendium of licensed research 
 
ᐅᓇ ᐱᓕᕆᐊᖑᔪᒧᑦ ᐃᓕᑕᐅᓇᓱᒃᑐᖅ ᓄᓇᒥ ᐊᒻᒪᓗ ᐃᒪᖓ ᐃᓗᐊᓂ ᐊᒻᒪᓗ ᓯᓚᑖᓂ ᓄᓇᓖᑦ ᖁᕐᓗᖅᑑᖅ ᐊᒻᒪᓗ 
ᐊᐅᓱᐃᑦᑐᖅ, ᓄᓇᕗᑦ. ᑐᕌᖅᑐᒍᑦ ᑐᑭᓯᑦᑎᐊᕈᒪᓪᓗᑕ ᖃᓄᖅ ᓯᒡᔭᐃᑦ, ᕿᕿᔪᖅ ᓄᓇᖓ (ᐊᐅᒍᓐᓇᓐᖏᑦᑐᖅ), ᐃᒪᕕᒃ, 
ᐊᒻᒪᓗ ᖃᓂᒋᔭᖏᓐᓂ ᓯᕕᖓᔪᑦ ᓄᓇᖏᑦ ᐊᓯᖑᖅᐸᓪᓕᐊᖕᒪᖔᑕ, ᐊᒻᒪᓗ ᖃᓄᖅ ᐅᑯᐊ ᐊᒃᑐᐃᕙᑦ ᐊᑎᖑᖅᑐᑦ 
ᓄᓇᓕᖕᓄᑦ, ᐊᐅᓪᓚᖅᓯᒪᔪᓄᑦ, ᓂᕐᔪᑎᓄᑦ, ᐱᕈᖅᑐᓄᑦ ᐊᒻᒪᓗ ᐃᒪᕐᒧᑦ. ᓄᓇᒥ ᐱᓕᕆᐊᖑᔪᑦ ᐱᓕᕆᔭᐅᓚᐅᖅᑐᑦ 
ᑕᐃᑲᖓᑦ ᔫᓐ ᑎᑭᓪᓗᒍ ᐅᒃᑑᐸ 2025 ᐊᒻᒪᓗ ᐃᓚᖃᓚᐅᖅᑐᑦ ᖃᐅᔨᓴᖅᑎᓂᒃ, ᐃᓕᓐᓂᐊᖅᑎᓂᒃ, ᐊᒻᒪᓗ ᓄᓇᓕᖕᓂᑦ 
ᓴᓇᖃᑎᒌᓚᐅᖅᑐᑦ ᑲᑐᔾᔨᓪᓗᑎᒃ. 
 
ᖁᕐᓗᖅᑑᕐᒥ, ᓯᒡᔭᖏᑦ ᐊᒻᒪᓗ ᑰᖏᑦ ᐊᓯᖑᖅᓯᒪᓕᖅᑐᑦ ᒥᐊᓂᕆᔭᐅᖃᑦᑕᕐᒪᑕ ᖁᓕᒥᒎᓕᖑᐊᒃᑯᑦ ᐊᔾᔨᓕᐅᕈᑎᓕᒃᑯᑦ, 
ᐊᔾᔨᓕᐅᖅᑕᐅᓪᓗᑎᒃ, ᐃᒪᖓᑕ ᐳᖅᑐᓂᖓ ᖃᐅᔨᓴᖅᑕᐅᓪᓗᓂ, ᐊᒻᒪᓗ ᐅᒥᐊᒃᑯᑦ ᓈᓴᐃᓪᓗᑎᒃ. ᓄᓇᓖᑦ 
ᑐᓴᖅᑎᑦᑎᓚᐅᖅᑐᑦ ᑕᑯᔭᒥᖕᓂᒃ ᑕᐃᒫᒃ ᐊᐱᖅᓱᖅᑕᐅᓪᓗᑎᒃ ᐊᒻᒪᓗ ᐃᓂᖏᓐᓂᒃ ᐳᓛᖅᖢᑕ. ᑐᑭᓯᓇᖅᓯᔪᑦ 
ᖃᐅᔨᓴᕈᑎᓂᑦ ᑕᑯᑎᑦᑎᓚᐅᖅᑐᑦ ᐃᓚᖏᓐᓂ ᓯᒡᔭᐃᑦ ᓄᖑᑉᐸᓪᓕᐊᔪᑦ ᒪᓪᓕᕐᓂᑦ ᐊᒻᒪᓗ ᐃᒪᕐᓂᑦ, ᑕᐃᒪᓗ ᐊᓯᖏᑦ 
ᓄᓇᖏᑦ ᐋᕿᒃᓱᖅᑕᐅᒃᑲᓐᓂᖅᑐᑦ ᓄᑖᓂᒃ ᓯᒡᔭᓕᐅᖅᖢᑎᒃ ᓯᐅᖃᓂᒃ ᐊᒻᒪᓗ ᑐᐊᐸᖕᒥᒃ. ᐅᑯᐊ ᐊᓯᖑᖅᑐᑦ ᐊᑕᔪᑦ ᑰᒃ 
ᓄᒃᑕᕐᓂᖓᓄᑦ, ᒪᓪᓕᖏᓐᓄᑦ, ᐊᒻᒪᓗ ᐳᖅᑐᔫᓕᕐᓂᖓᓄᑦ ᐃᒪᖓ, ᐊᒻᒪᓗ ᐊᒃᑐᐃᓯᒪᕗᑦ ᐃᓯᖅᑕᐅᔪᓐᓇᕋᑎᒃ ᐃᓄᖕᓂᑦ 
ᐊᐅᓪᓚᖅᓯᒪᕙᒋᕙᓚᐅᖅᑕᑎᒃ ᐊᖁᑎᑦ ᐊᒻᒪᓗ ᐊᖑᓇᓱᒃᕕᑦ. 
 
ᑕᐃᑲᓂ ᐊᐅᓱᐃᑦᑐᕐᒥ, ᓯᒡᔭᐃᑦ ᖃᐅᔨᓴᖅᑕᐅᔪᑦ ᑕᑯᑎᑦᑎᓚᐅᖅᑐᑦ ᐊᑯᓚᐃᑦᑐᒥᒃ ᐃᒪᖓ ᐃᕗᖃᑦᑕᖅᑐᖅ 
ᐊᑦᑎᖕᓂᖏᓐᓃᑦᑐᑦ ᐅᓗᓯᒪᓕᕌᖓᑦ ᐊᒻᒪᓗ ᓯᓚᓗᒃᑐᒥᑦ. ᐃᓚᖏᑦ ᓯᒡᔭᐃᑦ ᐋᕿᑦᑎᐊᖃᑦᑕᖅᑐᑦ ᐊᒻᒪᓗ ᐃᖃᖓ 
ᒪᓪᓕᖃᕐᑎᑦᑎᕙᒃᑐᑦ ᑕᐅᕗᖓᐅᓂᖅᓴᐅᔪᖅ ᓄᓇᒧᑦ ᖃᓂᒋᔭᖓᓄᑦ ᓄᓇᓖᑦ. ᐃᒪᕕᒃ ᐆᒃᑐᕋᖅᓯᒪᔪᖅ ᑕᑯᑎᑦᑎᓯᒪᔪᖅ 
ᓴᖕᖏᓂᖅᓴᐅᓕᕐᓂᖏᓐᓂᒃ ᐊᓄᕇᑦ ᐊᒻᒪᓗ ᐆᓇᕐᓂᖅᓴᐅᓕᖅᑐᖅ ᐃᒪᖓ ᐱᕈᖅᑎᑦᑎᓂᖅᓴᐅᓕᖅᑐᖅ ᑕᕆᐅᕐᒥ 
ᐃᓅᔪᓐᓇᖅᑐᓂᒃ ᐊᒻᒪᓗ ᓱᕋᐃᔪᓐᓇᖅᑐᖅ ᐃᒪᐅᑉ ᖁᐱᕐᕈᑐᖃᖏᓐᓂᒃ. ᑕᑯᔭᐅᓯᒪᔪᑦ ᐃᓱᒪᓕᕈᑕᐅᓯᒪᖕᒥᔪᑦ ᐊᑦᓛᓐᑎᒃ 
ᐃᒪᖓᓂᑦ ᐃᒪᖃᕐᓂᖅᓴᐅᓕᖅᑐᖅ ᐃᓯᖅᑐᑦ ᐊᐅᓱᐃᑦᑐᑉ ᐃᒪᖅᐱᖓ ᖁᐊᖅ ᑐᐊᐸᖓ ᖃᐅᔨᓴᕈᑎᑖᕐᕕᐅᓚᐅᖅᑐᑦ, 
ᐊᒻᒪᓗ ᖃᐅᔨᓴᕈᑎᑦ ᓇᑉᐸᖅᑕᐅᓪᓗᑎᒃ ᐆᒃᑐᕋᖅᑐᑦ ᑐᐊᐸᐅᑉ ᐆᓇᕐᓂᖓᓂ ᐊᑯᓂᐅᔪᒃᑯᑦ ᐃᑲᔫᑎᓂᐊᕐᒪᑦ ᐊᑯᓂᐅᔪᒃᑯᑦ 
ᒥᐊᓂᕆᔭᐅᓂᖓᓄᑦ ᓯᓚᐅᑉ ᐅᖂᓯᕙᓪᓕᐊᓂᖓᑕ ᐊᓯᖑᐃᓂᖓ ᐊᒃᑐᐃᓂᖓ ᐊᐅᒍᓐᓇᓐᖏᑦᑐᒥᒃ. ᐊᒥᓱᑦ ᐳᖅᑐᔪᑦ 
ᐅᔭᖃᑦ ᖃᓂᒋᔭᖓᓂ ᓄᓇᓖᑦ ᓇᓗᓇᐃᖅᑕᐅᓚᐅᖅᑐᑦ ᑲᑕᑐᐃᓐᓇᕆᐊᖃᖅᑐᑦ ᐊᒻᒪᓗ ᒥᐊᓂᕆᔭᐅᖏᓐᓇᕐᓂᐊᖅᑐᑦ 
ᓯᕗᓂᒃᓴᑦᑎᓐᓄᑦ.  
 
ᑐᑭᓯᓇᖅᓯᔪᑦ ᑕᒪᑐᒪᖓᑦ ᐱᓕᕆᐊᖑᔪᒥᑦ ᑐᓴᖅᑎᑦᑎᔾᔪᑕᐅᓂᐊᖅᑐᑦ ᓄᓇᓕᖕᓄᑦ ᐊᒻᒪᓗ ᓄᓇᓕᖕᓂ ᐊᐅᓚᑦᑎᔨᓄᑦ 
ᑕᐅᒪᓐᓇ ᐅᐸᒃᓯᒪᓗᒋᑦ ᑲᑎᒪᖃᑎᒋᓗᒋᑦ, ᓄᓇᓕᖕᓂ ᐅᖃᓪᓚᒋᐊᖅᑐᕐᓗᑕ, ᑎᑎᕋᖅᓯᒪᔪᑦ ᐅᓂᒃᑳᑎᒍᑦ ᐊᒻᒪᓗ 
ᖃᐅᔨᓴᖅᑎᒻᒪᕇᑦ ᖃᐅᔨᓴᕈᑎᖏᑦᑎᒍᑦ ᑎᑎᖃᖏᑦᑎᒍᑦ.  
 
 


